
воситаларнинг тартибли бирлигини ўзида мужассамлаштирилган таълим моделини ишлаб 

чиқиш ва амалга оширишнинг технологик жараёни бўлиб, педагогик технологияларнинг 

жараёнли баёнли аспектини ифодалайди.  

 Ўқитиш шахсга йўналтирилган бўлади. Шахсга йўналтирилган технология асосида 

талабаларнинг интеллектуал ва эмоционал-мотивацион ривожланиши, билим ва касбий 

малакалар шаклланиши, таълим жараёнига қадрият сифатида ёндашиш муносабатини 

таъминлаш, фаолликни ошириш, ўз-ўзини англаш ва мустақиллигини шакллантириш 

ётади. Шундан билишимиз мумкинки, замонавий инновацион технология бизга таълим 

мақсадларига эришиш ва шахснинг ривожланишига катта ёрдам беради. Технологик 

тараққиёт, бугунги кунда ижтимоий жараёнларни тахлил этишга катта ёрдам беради. 

Педагогик таълим технологиясини яхшилаш халқимиз маънавий савиясини ўсишига ва 

жамиятимиз иқтисодий қудратини кўтарилишига имкон яратади. 

Хулоса ўрнида шуни айтиш керакки, таълим ислохотларини замонавийлаштириш, 

янгича педагогик ва инновацион технологияларни таълимга жорий этиш ўқув тизимини 

юксалтиришда катта ахамиятга эга бўлиб қолди. Бугунги кундас “Таълим тўғрисида”ги 

Қонун, “Кадрлар тайёрлаш миллий дастури”да ҳам таълим-тарбия жараёнининг сифатини 

жаҳон стандартлари даражасига кўтариш масаласига алоҳида эътибор қаратилиб, унинг 

мезонларида ўқитишнинг замонавий шакл ва усулларига ишлаб чиқиш, мутахассисни 

мустақил фаолият юритишга ўргатиш, инновацион фаолиятга қобил бўлган педагог 

шахсиятини шакллантириш каби компонентлар кўрсатиб ўтилган. Шу билан бирга таълим 

соҳасида замонавий ахборот ва компьютер технологиялари, интернет тизими, рақамли ва 

кенг форматли телекоммуникацияларнинг замонавий усулларини ўзлаштириш масаласи 

биз учун долзарб вазифалардандир. 

Фойдаланилган адабиётлар: 

1. Ш.Мирзиёев Миллий тараққиёт йўлимизни қатъият билан давом эттириб, янги 

босқичга кўтарамиз Тошкент.: Ўзбекистон. -2017. 1-жилд, -Б.124. 

2. И. А. Каримов. Юксак маънавият - енгилмас куч.Т.: Маънавият, 2008. Б-12 

3.Ўзбекистон Республикаси Президентининг “Китоб маҳсулотларини чоп этиш ва 

тарқатиш тизимини ривожлантириш, китоб мутолааси ва китобхонлик маданиятини 

ошириш ҳамда тарғибот қилиш бўйича комиссия тузиш тўғрисида”ги Фармойиши. Халқ 

сўзи. 2017 йил 13 январь. 

ИННОВАЦИОН ТАЪЛИМ ТЕХНОЛОГИЯЛАРИ АСОСИДА БЎЛАЖАК 

МУТАХАССИСЛАРНИ МУЛОҚОТ МАДАНИЯТИНИ ШАКЛЛАНТИРИШ 

МЕХАНИЗМЛАРИ 

Очилова Гулноза Одиловна1 ,Тожибоева Нилуфар Василжановна2 

1пс.ф.ф.д.PhD, доцент, ТДИУ, 2MPT-10 гр, 1 курс, магистр, ТДИУ 

Аннотация: мазкур мақолада бўлажак мутахассисларни инновацион таълим 

технологиялари асосида мулоқот маданиятини шакллантириш механизмлари, педагогик 

фаолиятни амалга оширишда инновациялардан фойдаланиш йўналишлари хусусида 

фикрлар келтириб ўтилган. 

Калит сўзлар: инновация, педагогик мулоқот, инновацион таълим технологиялари, 

самарадор натижа, коммуникатив алоқа, педагогик тактика. 

Мустақил Ўзбекистоннинг келажаги бўлган баркамол авлодни тарбиялаш нозик, 

ниҳоятда катта диққат эътиборни талаб қиладиган, ички зиддиятли жараёндир. Иқтисодий 

билимларнинг ўзлаштирилиши ишлаб чиқариш жараёни муваффақиятини кафолатловчи 

омиллар, малакали иқтисодчи мутахассисларни танлай билиш, уларнинг имкониятларидан 

оқилона фойдаланиш ва мавжуд турли вазиятларда ҳал қилувчи қарорни қабул қилиш 

қобилиятининг шаклланишида муҳим пойдевор бўлиб хизмат қилади. Узлуксиз таълим 

тизимида иқтисодиётга йўналтирилган олий таълимда юқори малакали кадрлар сифатида 

тайёрлаш бир қатор объектив омилларнинг мавжуд бўлишини тақозо қилади. Бизнинг 

назаримизда, улар қуйидагилардан иборатдир: 

1. Жамиятда таълим сифати ва самарадорлигини таъминловчи ҳуқуқий-меъёрий 

хужжатларнинг мавжудлиги ва уларнинг амалда оширилиши.  

2. Турли ўқув муассасалари, хусусан, иқтисодиётга йўналтирилган академик лицей 

ва техникумларда ҳамда иқтисодиёт университетларида муайян мутахассисликлар 

моҳияти ва йўналишига мувофиқ келадиган фанларнинг ўқитилиши самарадорлигини 

ошириш.   

3. Иқтисодиётга йўналтирилган таълим муассасаларида иқтисодий билим 

асосларини ўзида ифодалаган фанлар таълим йўналишлари бўйича давлат таълим 

стандартлари, дастурлар, дарслик ва ўқув қўлланмаларнинг яратилганлиги, уларда 

ахборот технологияларидан ва замонавий педагогика, психологиянинг илғор 

технологияларидан оқилона фойдаланишнинг йўлга йўйилганлиги. 

4. Таълим ва ишлаб чиқариш корхоналари ўртасида интеграциянинг 

таъминланганлиги. 

Шуни алоҳида таъкидлаш лозимки, талабалар ўқув фаолиятининг самарадорлиги 

улар профессионал камолотининг муҳим шартларидандир. Бунда ўқув жараёнида илғор 

педагогик ва психологик технологиялардан қай даражада тўғри ва оқилона ташкил 

этилганлиги катта аҳамиятга эга. Фикримизча, иқтисодчи педагогларнинг касбий 

малакаларини оширишнинг энг бирламчи шартларидан бири – ҳар бир дарс жараёнини 

тўғри ташкил этиш ва унда ўқитишнинг замонавий ва ахборот технологияларидан ўринли 

фойдаланишдир ва бу иқтисодиётга ихтисослашган лицейлар ва техникумларлардан 

бошланиши зарур. Давлат ҳужжатларида узлуксиз таълим тизимини такомиллаштириш, 

юксак касбий, маънавий ва ахлоқий талабларга жавоб берувчи, юқори малакали 

мутахассислар тайёрлаш тизимини яратиш кўзда тутилган.  

Мамлакатимиз Президенти Ш. Мирзиёев бу борада фикр – мулохаза юритиб: - 

“Таълим ва маърифат – тинчлик ва бунёдкорлик сари йўл» мавзуси кун тартибининг 

асосий ғояси этиб белгилангани чуқур рамзий маънога эга. Бу ғоя «Бешикдан қабргача 

илм изла» деган машҳур ҳадисга ҳамоҳангдир. Бугунги кунда маънавият ва маърифатга, 

ахлоқий тарбия, ёшларнинг билим олиш, камолга етишга интилишига эътибор қаратиш 

ҳар қачонгидан ҳам муҳимдир. Айнан таълим ва маърифат башарият фаровонлигининг 

асосий омилларидан ҳисобланади, инсонларни эзгуликка даъват этади, саховатли, сабр-

қаноатли бўлишга ундайди. Бундай ёндашув – давр талабидир” деб таъкидлаб ўтганлар. 

Шундай экан, халқнинг бой интеллектуал салоҳияти ва умумбашарий предметлар 

асосида замонавий маданият, иқтисодий фан, техника ва технологияларнинг ютуқлари 

асосида кадрлар тайёрлашнинг мукаммаллаштиришни шакллантириш Ўзбекистон 

тараққиётининг муҳим шартидир. Ватанимизнинг порлоқ келажаги учун ёш авлодни ҳар 

томонлама етук, баркамол инсон қилиб вояга етказишда ўқитувчининг касбий билими, 

фаолият техникаси мутлақо янгиланиб, ҳозирги замон талабларига жавоб бера оладиган 

даражада бўлиши керак. Дарс жараёнларини самарали ташкил этишнинг янгича педагогик 

ҳамда психологик технологияси ва жаҳон тажрибасига таянган ҳолда айрим методик йўл-

йўриқларни ўз фаолиятимизда синовдан ўтказдик. Таълим самарадоригини ошириш 

бевосита таълим тизимидаги камчилик ва муаммоларни бартараф этиш, асосий 

йўналишларни лойиҳалаш билан амалга оширилади. Жумладан, мазкур камчилик ва 

муаммолар қаторига кадрлар тайёрлаш тизимини бозор муносабатлари ривожланиш 

ҳусусиятлари асосида шакллантирилмаганлиги, таълимда моддий-техникавий базани 

етарли эмаслиги, таълим ихтисосликлари бўйича педагогик кадрларни етишмаслиги, 

сифатли ўқув - услубий ва илмий адабиёт ҳамда дидактик материалларнинг камлиги, 

таълим тизими, фан ва ишлаб чиқариш ўртасида пухта ўзаро ҳамкорликни етарли 

эмаслиги, иқтисодий таълим тизимидаги камчиликлар сирасига киради. Мазкур 

муаммоларни бевосита таълимда ишлаб чиқариш ва хизмат кўрсатиш тармоқларида 

рақобатлаша оладиган мутахассис кадрлар ва меҳнат бозорида иқтисодий ижобий ўсишга 

эришиш орқали бартараф этиш мумкин. Таълим муассасаларида фаолият кўрсатаётган 

педагоглар ўқитиш шаклларини оптимал даражада ташкил этишни, баркамол шахсни 

шакллантириш назариясини турли янги ғоялар билан бойитишни пухта билиши лозим. 

Демак, таълим тизимини техник жиҳатдан жиҳозлаш вазифаси ҳам муҳим муаммолардан 

ҳисобланади. Бугунги кунда ҳар бир мутахассис учун учун асосий касбий-меъёрий 

кўрсаткич – бу биринчи навбатда ўз ҳолатини, малака ва кўникмасини ривожлантириб 

ишлаб чиқариш жараёнда бунёдкор сифатида ҳис этиши ва англаб етишидир.  

Ўқитувчининг тўғри ташкил этилган мулоқоти ўқувчининг ўзлигини англаш 

функциясини такомиллаштиради. Бунда ўқитувчининг вазифаси мулоқот асосида 

ўқувчиларга ўзининг "Мен"лигини англашни, шахс сифатида ўз фикрини дадил ва эркин 

гапиришни, жамоада ўз ўрнини билишни, ўз-ўзини баҳолашни ўргатиши керак.  

Педагогик мулоқот тузилиши жиҳатидан ўқитувчи ижодкорлигининг ноёб 

намунасидир. Педагог олимлар ўқитувчининг ўқувчилар билан мулоқотига кўплаб 

тавсифларни илмий асарларида баён этсаларда, мулоқот, аввало, ўқитувчининг шахсий 

психологик хусусияти сифатида намоён бўлади. Олимлар эса, мулоқот учун ўқитувчига 

йуналиш беради холос. Жумладан, рус педагоги В.А.Кан-Каликнинг фикрича, 

ўқитувчининг педагогик мулоқоти тузилиши қуйидаги йуналишларда амалга оширилади:  

1.Прогностик босқич (моделлаштириш): Ўқитувчи томонидан синф жамоаси билан 

бўлажак мулоқотни моделлаштириш.  

2. Коммуникатив алоқа: Ўқувчи билан дастлабки ўзаро танишув жараёнида 

бевосита мулоқотни ташкил этишга эришиш.  

3.Педагогик жараён: Ўқитувчининг хатти-ҳаракати, педагогик маҳорати бевосита 

мулоқотни бошқаришга қаратилган бўлиши керак.  

4.Натижалар таҳлили: Амалга оширилган мулоқотни таҳлил этиш, ютуқ ва 

камчиликларни холисона баҳолаб келгуси фаолият учун моделлаштириш.  

Олимнинг фикрлари асосида мулоқотнинг ушбу йуналишларини қуйидагича 

таърифлаш мумкин?  

Дарс жараёнларини ташкил этиш натижалари таҳлилида ўқитувчи ўз фаолиятига 

холисона баҳо бериши, ютуқ ва камчиликларни инобатга олиб, келгуси таълим-тарбиявий 

фаолиятида танқидий қўллашни билиши лозим, ушбу йуналишда мақсад, режа ва 

натижаларнинг бирлиги таъминланади, ўқув-тарбия жараёнида ўқитувчи ўқувчилар билан 

мулоқотни ташкил этиш ва бошқаришда раҳбарликни, ташаббускор бўла олишни билиши 

керак.  

Ўқувчиларнинг ахлоқий жиҳатдан тарбияланганлиги унинг атроф-муҳитга 

нисбатан бўлган муносабатларида ҳам намоён бўлади. Ахлоқий тарбияланганлик 

ўқувчининг ҳис-туйғуларида ички кечинмаларида ифодаланади ва хулқ-атворида, 

ўқитувчи билан мулоқот жараёнида юзага қалқиб чиқади. Ўқувчилар билан яқин 

муносабатда бўлиш ва меҳрибонликни намойиш этиш, ўқитувчининг гуруҳ жамоаси 

билан муносабатда тўғри ва одилона мулоқотини ташкил этишда асосий замин бўлади.  

Илғор педагогик тажрибаларни таҳлили ҳамда таниқли олимлар А.С. Макаренко, 

В.А. Сухомлинский ва бошқаларнинг педагогик фаолиятини ўрганиш натижасида шундай 

хулосага келиш мумкин, айнан ўқувчилар билан ўқитувчи мулоқотининг педагогик таъсир 

воситаси ниҳоятда беқиёс, мулоқотни педагогик маҳоратнинг энг муҳим бирламчи 

воситаси сифатида чуқур эгаллаганлик таълим-тарбия жараёнининг самарадорлигини ҳар 

томонлама оширишни таъминлайди.  

А.С. Макаренко мулоқотни педагогик таъсирнинг ажойиб воситаси сифатида 

таърифлаб, инсонлараро мулоқотни таъминловчи энг муҳим ва нозик фаолият эканлигини 

айтади. Педагогик мулоқот – шунчаки ижтимоий-психологик, педагогик ёки 

коммуникатив ҳодиса эмас, аввало касбий ахлоқий феномендир (ҳодиса). Жамиятда ахлоқ 

нормаларига қатъий риоя қилиш ҳамда педагогик воситаларнинг илғор жараёнларини 

амалий ҳаётга кенг татбиқи учун ўқувчилар билан ўзаро ҳамкорлик технологияларини 

мукаммал эгаллаш лозим. 

Илғор ўқитувчилар иш тажрибасининг таҳлили шуни кўрсатадики, дарс жараёнида 

ўқувчилар билан бўлажак мулоқотни моделлаштириш жуда муҳим. Зеро, бу жараён 

дарснинг дидактик тамойилларини ҳар томонлама белгилаб беради, ўқитувчини ижодий 

фаолиятга йўналтиради, унда ўқувчилар билан ўзаро ҳамкорликнинг мукаммал 

шаклларига нисбатан турли мулоқот моделларини такомиллаштириш имконияти пайдо 

бўлади. Мулоқотни моделлаштириш бевосита янги дарс олдидан тезда бажарилиши 

мумкин, баъзан эса доимий характер касб этади. У ўқитувчига ўзининг дарс жараёнидаги 

коммуникатив муносабатини ва эмоционал хулқини, ҳис- туйғуларини олдиндан кўра 

билиш имкониятини яратади. 

Бўлажак мутахассислар мулоқот маданиятини шакллантиришда педагогнинг 

инновацион фаолияти қуйидаги вазиятларда намоён бўлади: 

➢ талабалар билан ижтимоий-психологик ҳамкорликка осон эришиш 

муаммоларини излаш; талабалар билан ўзаро ҳамкорликнинг ташкилий ва сермазмун 

бўлишида ҳар қандай салбий тўсиқларнинг пайдо бўлишига йул қўймаслик; 

➢ талабалар билан ўзаро муносабатда ўзининг шахсий инсоний фазилатларини 

намоён этиш; талабалар жамоаси билан яхлит ўзаро ижобий муносабатни ташкил этиш; 

➢ таълим ва тарбия тизимида таъқиқланган педагогик талабларни қўл-

ламаслик, аксинча янги, синалган, технологик жиҳатдан мукаммал деб топилган 

педагогик талабларни кўпайтириш; 

➢ педагог ташқи кўриниши билан (орасталик, тартиблилик, фаоллик, хуш-

муомалалик, муошарат одоби ва ҳоказо) коммуникатив муносабатни таъминлашга 

эришиши; 

➢ ўзаро ҳамкорликнинг нутқий ва новербал воситаларини (мимика, 

пантомимика, маъноли қараш) қўллаш орқали муносабатга фаол киришиш; 

➢ талабалар жамоасига ўзининг хайрихоҳлигини, мойиллигини, дўстлигини 

«намойиш этиш»; талабалар билан мулоқотда педагогик фаолиятнинг ёрқин ва эътиборни 

тортадиган мақсадларини қўя билиш ва уларга эришиш йулларини кўрсатиш; 

➢ талабаларнинг ҳар хил вазиятларда ички кайфиятларини, ҳис туйғуларини 

тушуниш, уни ҳисобга олиш, ҳамжиҳатлигини кўрсата билиш. 

Abstract: The information security technologies have been studied in the transformation 

of the socio-political consciousness of the youth of Uzbekistan in the article . The impact of 

reforms in the process of building a new Uzbekistan on the socio-political consciousness of 

young people is analyzed in terms of transformation as well. 

Аннотация:В статье исследуются технологии обеспечения информационной 

безопасности в процессе трансформации общественно-политического сознания 

молодежи Узбекистана. Также было проанализировано влияние реформ, осуществляемых 

в процессе строительства нового Узбекистана на социально-политическое сознание 

молодежи с точки зрения трансформации. 

Аннотация:Мақолада Ўзбекистон ёшлари ижтимоий-сиёсий онги 

трансформациялашишида ахборот хавфсизлигини таъминлаш технологиялари 

ўрганилган. Шунингдек, янги Ўзбекистонни барпо этиш жараёнидаги ислоҳотларни 

ёшларнинг ижтимоий-сиёсий онгига таъсири масалалари трансформация нуқтаи-

назаридан таҳлил этилган.  

Бугунги кунда мамлакатимизда янги Ўзбекистонни барпо этишга қаратилган 

қаратилган ижтимоий-сиёсий, иқтисодий ислоҳотларни амалга оширишда азму шижоатли 

ёшларимизнинг ўрни ва таъсири тоборо ортиб бораётгани ҳаммамизни қувонтиради[1]. Бу 

борада Ўзбекистонда ёшлар ижтимоий сиёсий онгини трансформациялашишига, ёш 

авлодни янгича фикрлашга ва тафаккурини ривожлантиришга, сиёсий фаоллигини 

йўналтиришга, уларни мустақиллик ғояларига содиқ қилиб тарбиялаш вазифалари 

босқичма-босқич равишда амалга оширилмоқда. Глобаллашув жараёнида турли хил 

сиёсий таъсир кўрсатишларни ёшларнинг ахборот хавфсизлигини таъминлашнинг 

